
   Хăй çути

   Сăкăт Ванькки | Сăвă

   Хĕвел ансассăн тӳперен

Хуплать çĕре сĕм каç

Каç сĕмлĕх анлă килнĕрен

Чӳречесем караç.



Сирме пӳртре каç сĕмлĕхне

Кĕртме пӳрт хăтлăхне.

Çутаççĕ çутă çуткăçне

Тăсса кун анине.



Хĕвел пек çутатать пӳрте

Электровăй лампи.

Пур çутă — пурнăç... вăй... хевте —

Этем кун-çул таппи.



Анчах та... «хăй çути» сăмах

Пурнать-ха халăхра.

«Хăй çутрĕç» — теççĕ чăнахах

Çунсан вăл кантăкра.

  